Ўзбекистон касаба уюшмалари Федерацияси соврини учун спортнинг мини -футбол тури бўйича “ Касаба уюшмаси Федерация кубоги” Республика
мусобақасини ўтказиш 
Н И З О М И
 
1.Умумий қоидалар

Ўзбекистон касаба уюшмалари Федерацияси соврини учун “Касаба уюшмаси Федерация кубоги” Республика мусобақаси хавоскорлар учун мослашган мини-футбол  коидаларидан умумлаштирилган коидалар  асосида ўтказилади. 

Мини-футбол мусобақасига вазирликлар ва давлат идораларида фаолият кўрсатаётган ходимлардан тузилган хаваскор футбол жамоалари жалб этилади.  

Мусобақа жараёнини бахолаш учун мусобақа ташкилотчилари  томонидан Бош хакам ва хакамлар таркиби   шакллантирилади.

2. Мақсад ва вазифалар:
 

Мини-футбол бўйича “Касаба уюшмаси Федерация кубоги” мусобақасини ўтказишдан асосий мақсад ва вазифалар қуйидагилардан иборат:

вазирлик ва давлат идораларида фаолият кўрсатаётган  ходимлар ўртасида соғлом турмуш тарзини тарғиб қилиш;

вазирликлар ва давлат идораларида фаолият кўрсатаётган ходимларни турли касб касалликларидан спорт ва соғлом турмуш тарзи асослари орқали мухофаза қилиш;
ходимларни спортнинг жисмоний тарбия ҳамда оммавий турларига қизиқишини  кучайтириш;

ходимларнинг спорт ва жисмоний тарбия кундалик иш жарёнини бир бўлагини ташкил қилиши зарурлиги бўйича кўникмаларни шакллантириш;
вазирлик ва давлат идораларида фаолият кўрсатаётган ходимлар ўртасида спортнинг мини- футбол турини оммавийлигини оширишдир.

3. Мусобақаларни ташкил қилиш муддати ва тартиби:
 

Мини-футбол бўйича “Касаба уюшмаси Федерация кубоги” мусобақалари бир босқичда ўтказилади.
Мини-футбол бўйича мусобақа вазирликлар ва давлат идораларида фаолият кўрсатаётган ходимлардан тузилган ҳаваскор футбол жамоалар ўртасида август ойининг иккинчи ўн беш кунлигида  Тошкент шаҳрида ўтказилади.
Республика ташкилий қўмита аъзолари таклифларига биноан мусобақани ўтказиш муддати ва жойига ўзгартириш киритилиши мумкин.

4. Мусобақани ўтказишга раҳбарлик қилиш:
Мини-футбол бўйича мусобақани ўтказиш бўйича Ташкилий қўмита томонидан  қуйидаги вазифалар амалга оширилади:

Мини-футбол бўйича мусобақа устидан амалий раҳбарлик қилиш учун Ташкилий қўмита тузиш ва унинг таркибига хамкор ташкилотларнинг вакилларини киритиш;

мусобақа Низомида белгиланган тартибда жамоаларнинг хужжатларини тадбир кунидан ўн кун олдин шакллантириш;

хамкор ташкилотлар билан биргаликда мусобақа иштирокчилари учун тиббий хизмат ва уларни хавфсизлигини таъминлаш бўйича чораларини кўриш;

мусобақа иштирокчилар учун маданий тадбирлар ва ғолибларни рағбатлантириш ишларини амалга ошириш;
мусобақани бахолаш учун Бош ҳакам ва ҳакамлар гурухини шакллантириш.

5. Мусобақада қатнашиш тартиби:

 

Мини – футбол бўйича “Касаба уюшмаси Федерация кубоги” мусобақасида вазирлик ва давлат идораларида мехнат қилаётган ходимлардан иборат хаваскор футбол жамоалари иштирок этади.

Мусобақада иштирок этувчи жамоалар ушбу спорт тури учун мўлжалланган махсус спорт кийимида ўйинга тушади.

Ташкилотлардан мусобақага йўлланма олган жамоалар Ташкилий қўмитага талабномаларни белгиланган шаклда 10 кун олдин тақдим этади (иловага асосан).

Бош хакам ва хакамлар томонидан жамоа таркибига, жамоа аъзоси бўлмаган ўйинчининг киритилганлиги аниқланган ҳолларда, ушбу жамоа мусобақадан четлаштирилади.

Мусобақаларда профессионал футбол клубларида ўйнайдиган спортчиларнинг қатнашиши катъиян ман этилади.

Вазирликлар ва давлат идораларидан иштирок этувчи жамоалар таркиби                   8 киши бўлиб, яъни 5 нафари ўйинчи, 2 нафар захира ўйинчи ва 1 нафар мураббий ёки масъул ходимдан иборат бўлади.

Ўйин жараёнида ихтиерий равшда ўйинчини алмаштиришга рухсат этилади.

Мусобақада жамоалар икки гуруҳга  бўлиниб ўйнайди. Гуруҳда                               1 ва 2 ўринни эгалланган жамоалар беллашади.

Ярим финал 3-4 ўринлар учун баҳсларда ва финалда дуранг натижа қайт қилинса, ғолиб жамоа 9 еки 7 дарвозани шаклига караб 11 метрлик белгидан жарима тўпларни 5 маротабадан тепиш ёрдамида аниқланади. Шундан ҳам хисоб дуранг бўлса, ўйин биринчи хатогача давом эттирилади.

Мусобақа давом этиш муддати: 2 тайм 15 дақиқадан ҳамда танаффус 
10 дақиқадан иборат бўлади.

Мусобақа белгиланган кунда мусобақа бошланишига 20 дақиқа қолгунга қадар етиб келмаган жамоага техник мағлубият ёзилади. Жамоалар мусобақага келмай қолган ҳолатлар бўйича ҳакамлар ҳайъати қарор қабул қилади.

Ўйин майдонидан четлатилган футболчи автоматик равишда битта ўйинда қатнашмайди ва кейинги ўйинлардаги иштироки ҳакамлар ҳайъатида муҳокама қилинади ва тегишли қарор қабул қилинади.
Футболчи ўйинда икки маротаба огоҳлантирилса, у ўйиндан четлаштирилган ҳисобланиб, навбатдаги ўйинга қўйилмайди. Бир ўйин давомида икки маротаба огоҳлантирилса, бундан аввалги олган огоҳлантиришлари ундан соқит қилинмайди. 
Ўйиндан четлаштирилган ёки талабномада кўрсатилмаган футболчи ўйинда қатнашиши, шунингдек ўйинга келмаган тақдирда, жамоага 0-3 ҳисобида мағлубият ҳисобланади. 
Жамоа раҳбарлари, ўйинчилар, ҳакамлар ушбу Низом талабларига амал қилишлари ва юқори тартиб-интизом, ташкилотчилик, ўзаро ҳамда рақиблар, ҳакамлар ва томошабинларга ҳурмат билан муносабатда бўлишлари шарт.
Жамоа раҳбарлари ҳакамлар фаолиятига аралашиш ҳуқуқига эга эмас ва ўз ўйинчиларининг майдонда ҳамда ундан ташқарида бўлган вақтларидаги хатти-ҳаракатларига жавобгар ва масъулдир.
Мусобақа давомида келиб чиққан муаммоларни Ўзбекистон касаба уюшмалари Федерацияси Кенгаши масъул ходимлари, мусобақа Бош ҳаками ва ҳакамлар кенгаши томонидан ҳал этилади.
6.  Ғолиб жамоаларини тақдирлаш ва рағбатлантириш:
 

Мусобақа якунлари бўйича 1-,2-,3-ўрин ғолиблари касаба уюшмалари ташкилотлари томонидан таъсис этилган кубок,  дипломлар ва  ҳар бир ўйинчи қимматбаҳо совғалар  билан тақдирланади.

Марафон иштирокчилари қўйидаги қўшимча номинациялари бўйича ҳам тақдирланади:

 “Ғалабага бўлган интилиши юксак жамоа”;

“Энг маҳоратли хужумчи”;
“Энг яхши техника махорат учун”
 “Энг ёш иштирокчи”;

 “Энг ёши улуғ иштирокчи”;
“Энг яхши дарвозабон”;
